EUSKAL HERRIKO AGINTARITZAREN ALDIZKARIA 110. zk.

2024ko ekainaren 6a, osteguna

AGINTARIAK ETA LANGILERIA

Oposaketak eta lehiaketak
OSAKIDETZA-EUSKAL OSASUN ZERBITZUA

11563/2024 EBAZPENA, maiatzaren 24koa, Bilbo-Basurtuko Erakunde Sanitario Integratuko zuzenda-
ri-gerentearena, zeinaren bidez Osakidetza-Euskal osasun zerbitzuko Bilbo-Basurtuko Erakunde
Sanitario Integratuan Segurtasun eta Autobabeseko Atalburu lanpostua izendapen askez bete-
tzeko deialdia egiten den.

Bilbo-Basurtuko ESlko Segurtasun eta Autobabeseko Atalburu lanpostua hutsik dago. Hori
dela-eta, Euskadiko Antolamendu Sanitarioari buruzko ekainaren 26ko 8/1997 Legearen 28. arti-
kuluan, Osakidetzako lanpostu funtzionalak arautzen dituen uztailaren 19ko 186/2005 Dekretuan
eta azaroaren 11ko 255/1997 Dekretuan ezartzen denaren arabera, lanpostu hori izendapen askez
betetzeko deialdi publikoa iragartzea erabaki du Zuzendaritza Gerentzia honek, betiere atxikipen
eta oinarri hauen arabera

OINARRIAK

1.— Eginkizunak eta lanpostuaren atxikipena.

a) Atxikipena: Bilbo-Basurtuko ESla. Azpiegitura eta Ekipamenduetako Zerbitzua. Ekonomiako
eta Finantzako Zuzendaritza.

— Lanaldi zatitua.
— 3. hizkuntza-eskakizuna (derrigortasun-datarik gabe).
b) Lanpostuaren eginkizunak.

— Bilbo-Basurtuko ESlaren segurtasunaren arloko koordinazioa (azpiegitura kritikoak babesteko
neurriak ezartzen dituen apirilaren 28ko 8/2011 Legeari lotuta): Bilbo-Basurtuko ESlan Osaki-
detzako Segurtasuneko eta Loturako Buruzagitza Korporatiboak ezarritako segurtasun-planak
eta -estrategiak gauzatzea.

— Bilbo-Basurtuko ESlan zaintza-zerbitzua eta segurtasun-sistemen mantentze-zerbitzuak
(bideozaintza, intrusioa, sarbide-kontrolak...) eta suteen aurkako babesa nola gauzatzen diren
gainbegiratzea eta kontrolatzea.

— ESlaren Autobabes-planen ezarpena eta jarraipena.

— Segurtasun-neurriak eta -sistemak ezartzea (bideozaintza, intrusioa, sarbide-kontrolak...) eta
suteen aurkako babesa.

— Larrialdi-egoerak kudeatzeko neurrien ezarpenaren antolaketa.

— Beste sail batzuekin koordinatzea: ESlko beste sail batzuekin lankidetzan aritzea, segur-
tasun- eta autobabes-neurriak behar bezala ezartzen direla bermatzeko.

— Laneko Arriskuen Prebentziorako Zerbitzuarekin koordinatzea, segurtasun eta autobabesari
lotutako alderdietan proposatutako prebentzio-neurriak gauzatzeko eta horien jarraipena egiteko.

— Osakidetzako Segurtasuneko eta Loturako Buruzagitza Korporatiboarekin koordinatzea eta
lankidetzan aritzea Osakidetzako segurtasunari lotutako alderdi espezifikoetan.

— Bilbo-Basurtuko ESlak esleitutako beste zeregin batzuk, segurtasunarekin eta autobabesare-
kin zerikusia dutenak.

2.— Parte hartzeko betekizunak.

2.1.— Deialdi honetan parte hartu ahal izango dute betekizun hauek betetzen dituztela egiazta-
tzen dutenek.

a) Osakidetzako edozein zerbitzu-erakundetako langile finkoa izatea (estatutupekoa, funtzio-
narioa edo lan-legepeko kontratuduna) eta lanpostua jabetzan edukitzea A1/A2 lanbide-taldean.

2.2.— Era berean, hautagaiek eskakizun hauek bete beharko dituzte:
a) Titulazio akademikoa: Unibertsitate-gradua.

b) Laneko Arriskuen Prebentzioko berariazko titulazioa izatea: Laneko Arriskuen Prebentzioko
goi-mailako teknikaria, Segurtasuneko espezialitatea.

3.— Aintzat hartuko diren merezimenuak.
— Esperientzia edo/eta prestakuntza ondare-segurtasunean eta/edo segurtasun industrialean.
— Esperientzia eta/edo prestakuntza autobabes-planen ezarpenaren jarraipenean.

— Esperientzia eta/edo prestakuntza Lan Arriskuen Prebentzioan, Laneko Segurtasunaren espe-
zialitatean.

— Beste erakunde batzuetako Prebentzio edo Zerbitzu Orokorretako sailetako esperientzia pro-
fesionala (Segurtasun eta/edo Autobabeseko Arloa).

Halaber, lanpostu hau betetzeko interesgarria izan daitekeen eta balioa erants dezakeen edo-
zein merezimendu aurkeztu ahalko da.

4 — Euskararen ezagutza.

Osakidetza-Euskal osasun zerbitzuan Euskararen erabilera normalizatzeko martxoaren 18ko
67/2003 Dekretuak eta berau garatzen duten arauek xedatutakoaren arabera egingo da balorazioa.

5.— Eskabideak aurkezteko epea eta modua.

Interesdunek Bilbo-Basurtuko ESlko Langileen Zuzendaritzara bidali behar dituzte eskabideak
(Montevideo etorbidea 18, 48013 Bilbo), 15 egun balioduneko epean, Ebazpen hau EHAAnN argi-
taratu eta hurrengo egunetik aurrera.

Administrazio Publikoen Administrazio Prozedura Erkidearen urriaren 1eko 39/2015 Legearen
16.4 artikuluan xedatzen den moduan ere aurkeztu ahalko dira.

Interesdunek Bilbo-Basurtuko ESlko Langileen Zuzendaritzara bidali behar dute eskabidea,
euren datu pertsonal guztiak eta curriculum vitae dokumentatuarekin batera.

Dokumentazioa honako hau izan behar da:
— NANaren, pasaportearen edo gidabaimenaren fotokopia konpultsatua.

— Funtzionario edo estatutupeko langile izendapenaren fotokopia konpultsatua edo, hala bada-
gokio, lan-legepeko kontratudun finkoa dela egiaztatzen duen agiriarena.

— Betekizunak betetzea egiaztatzen duen dokumentazioaren fotokopia konpultsatua.
— Baloratu beharreko merezimendu guztien fotokopia konpultsatua.

CVaren aplikazio informatiko korporatiboan behar bezala baliozkotuta dauden alderdiak ez dira
ziurtatu beharko aurreko paragrafoan ageri den moduan; hala ere, izangaiak horren berri eman
behar du eskaeran.

6.— Balorazio Batzordea.

Batzorde bat eratuko da aurkezten diren eskabideak baloratzeko, eta izangaiei horren berri
emango zaie.

Batzordeak, eskabideak baloratu ondoren, eginbide osagarriak gauzatzea erabaki dezake, eta
izangaiei horren berri emango die.

Izangaien balorazioa egindakoan, eta berau kontuan hartuta, dagokion izendapena egiteko pro-
posamena aurkeztuko da. Lanpostua hutsik uztea proposa dezake Batzordeak, betiere aurrez
txosten arrazoitua eginda, baldin eta izangaiek betetzen ez badituzte bete beharreko betekizunak.

Batzordearen bilkura bakoitzaren akta egingo da. Bertan, honako hauek jasoko dira: aurkeztu-
tako izangaiak, egindako eginbide osagarriak (halakorik balego), eta lanpostua hautagaietako bati
esleitzeko edo, hala badagokio, deialdia bete gabe uzteko kontuan hartutako arrazoiak.

7.— Hautaketa-prozedura.

Ezin izango dira baloratu, inolaz ere, deialdia EHAAnN argitaratzen den egunean eskuratu gabe
dauden merezimenduak, ez eta eskaerak aurkezteko epea amaitu aurretik behar bezala alegatu
eta egiaztatu ez direnak ere.

8.— Prozedurari amaiera ematen dion ebazpena.

Osakidetza-Euskal osasun zerbitzuko Bilbo-Basurtuko ESlko zuzendari-gerentearen ebazpe-
naren bidez emango zaio amaiera honen bitartez hasitako prozedurari (lanpostua esleitzea edo
hutsik uztea), eta ebazpen hori Euskal Herriko Agintaritzaren Aldizkarian eta Osakidetzako intra-
netean eta webgune korporatiboan argitaratuko da.

Ebazpen horrek EHAAN argitaratzen den egunetik izango ditu ondorioak, bertan besterik xedatu
ezean.

9.— Ebazpen honen aurkako errekurtsoak.

Ebazpen honen aurka gora jotzeko errekurtsoa aurkeztu ahal izango zaio Osakidetza-Euskal
osasun zerbitzuko zuzendari nagusiari. Horretarako, hilabeteko epea izango da, Ebazpena Euskal
Herriko Agintaritzaren Aldizkarian argitaratu eta hurrengo egunetik aurrera.

Bilbao, 2024ko maiatzaren 24a.

Bilbo-Basurtuko ESlko zuzendari-gerentea,
JESUS MARIA LARRANAGA GARITANO.

